
    A Cielo Fernández.

    La mayor parte de la gente no es consciente




    de que hay un sonido agudo y metálico, potente




    hasta la molestia, amartillando sobre sus cabezas,




    hasta que señalas al cielo y dices “Tadarida”. Entonces




    se sorprenden, como si aquel sonido acabase de




    de irrumpir en nuestro planeta procedente del espacio




    exterior.




     




    Roberto X. Hermida: “El dilema de Spallanzani 
y otras curiosas historias de murciélagos”.

    MAL CHEGUEI, desde o bordo




    do nada, en sobresalto,




    vexo a folla da porta onde ficou




    gravada aquela mao.




     




    Aplico a miña: son idénticas.




    Ben podo entrar.


  




  

     




    



    AO DAR a luz, os infinitos voos,




    abatidos e amoreados, coutan




    o avance. Eu tamén preciso de ás




    aínda que sexan de cansazo,




    para sobrevoar os gritos




    de agudísima frecuencia




    que unicamente a mocidade




    foi quen de escoitar.




    Os gritos de orelludos, os seus ecos




    que os orientan a un po de avelaíñas




    na noite aviventada




    polo cheiro do almiscre,




    confinada




    por tan exigua luz.


  




  

     




    



    QUEN, ou que, os abateu?




    Vivir sen eles?




    Mais, como e onde, a que distancia




    das súas gorxas desmedidas,




    dos seus espíritos agudos?  




     




    Mellor durmir, acordar:




    descubrir




    que, máis unha vez,




    partiron.

